
АБСТРАКТ
Зерттеу мақсаты – Атбасар қаласындағы қоқысты жинақтау, сұрыптау және өндеудің әдіс-тәсілдеріне назар аударып, қоқысты өндеудің тиімділігін қарастыру. 

Гипотеза – Атбасар қаласында қоқысты жинақтау және сұрыптаудың  жаңа тәсілдерін пайдаланып, қоқысты өндеудің экономика және энергетика жағынан эффекті бар екені көрсетілген.

Зерттеудің кезеңдері:

· Дайындық кезеңі: тақырыпты таңдау, мақсатын қою.

· Зерттеу кезеңі: берілген тақырыпта ғылыми зерттеулерді оқу, тақырыпты меңгеру дәрежесін анықтау.

Зерттеудің жаңашылығы және дербестік дәрежесі:

· Қоқыс құрылымы анықталды.

· Қоқыс құрылымындағы заттар ішінен қайсылары өндеуге жарамды екені көрсетілді.

· Қоқыс өндеудің түрлері қарастырылды.

· Қоқыс жинақтау бойынша ұсыныстар көрсетілді.

· Қоқысты өндеудің экономикалық және экологиялық тиімділігі көрсетілді.

Жұмыстың нәтижелері мен қорытындылары:

· Атбасар  қаласындағы қоқысты жинақтау, сұрыптау және өндеу тәсілдеріне назар аударылды.  

· Қоқыс түрлерінің мөлшері анықталды.

· Қоқыстың түрлерінен алынатын энергия және шикізат мөлшері бағаланды.

· Бір тәулік бойы шыққан қоқыстан алынатын энергия мөлшері бағаланып, оның экономикалық эффектісі көрсетілді.

· Қоқыспен жұмыс істейтін энергетикалық станцияның проектісі көрсетілді. 

Жұмыстың практикалық пайдалану аймағы:

Осы жұмыста келтірілген ұсынытарды Атбасар  қаласындағы қоқысты жинақтау және сұрыптауға арналған алаңдарды және қоқыспен жұмыс істейтін  электрстанциясын жасау кезінде қолдануға болады.

                                             ABSTRACT
      Research objective - to pay attention to ways of collecting, selection and recycling of garbage in the city Atbasar and to consider efficiency of garbage recycling.
      Hypothesis -  using new ways of collecting and selection garbage in the city Atbasar, it is shown that there is an effect from the economic and power side of garbage recycling.
      Research times:
-  Preparatory part: to choose the name, to lay down the aim.

-  Research times: to read scientific researches on this name, to reveal extent of assimilation of a subject.

       Innovation of research and the isolated degree:
- The garbage structure is revealed.
- Suitable things to use as a part of garbage are shown.

- Garbage recycling methods are considered

- Offers on garbage assembly are given.

-Economic and ecological efficiency of garbage recycling is shown.

       Conclusions and results of work: 
-  Data of experiment are discussed and are widespread on all Atbasar city edge.

- The size of raw materials at different types of garbage is revealed.
-  Energy and the size of raw materials at different types of garbage is estimated.

- The size of energy of garbage taken out in day is estimated, economic efficiency is shown.

- The project of power station working with garbage is shown.

Practical used edge of work:

Offers of this work can be used when building platform for collecting and selection of garbage and when building power plant for working with garbage.

АБСТРАКТ
Цель исследования – Рассмотреть способы уборки, сортировки и переработки мусора, применяющиеся в г.Атбасар и показать эффективность использования энергетической составляющей бытовых отходов.     

Гипотеза – Показать экономический и энергетический эффект новых способов уборки, сортировки и переработки мусора в г. Атбасар.  

Этапы исследования:

· Подготовительный: выбор темы, постановка цели.  

· Исследовательский: изучение научной литературы по данной теме, определение степени изученности темы .

· Практическая: создание площадки по сбору мусора на территории школы, оценка энергетического потенциала собранного мусора и объем вторсырья, подлежащего переработке. Выработаны рекомендации.
Новизна исследования и степень самостоятельности :

· Определен состав ТБО 
· Показан объем ТБО, подлежащий переработке. 

· Рассмотрены способы переработки мусора .

· Представлены рекомендации по сбору и сортировке мусора .

· Показана энергетическая и экономическая эффективность переработки мусора.

Результаты работы и выводы:

· Обращено внимание на способы сбора, сортировки и переработки мусора в г. Атбасар.  

· Определены объемы различных видов мусора.

· Оценены обемы энергетической составляющей и вторсырья в составе ТБО.  

· Показаны энергетический потенциал мусора, собранного в течение суток и его экономическая эффективность .

· Показан проект энергетической станции, работающей на мусоре. 

Область практического применения работы:

Выводы и рекомендации данной работы можно применить для организации площадок для сбора и сортировки мусора, а также при создании энергетической станции работающей на мусоре. 

КІРІСПЕ

Қазақстан Республикасының 2004 – 2015 жылдарына арналған экологиялық қауіпсіздік концепциясында қалдықтарды өндеу жүйесін тәртіпке салу бағытының бар болғаны кездейсоқ емес.

Қазіргі уақытта Атбасар қаласының экономикалық өркендеуі ұлғаюда, сондықтан қатты тұрмыстық қалдықтарды өңдеу өзекті мәселелердің бірі болып саналады. 

Қазіргі таңда тұрмыстық қалдықтардан тек арнайы алаңдарда көміп тастау арқылы ғана құтыламыз. Қоқыстан шығатын иіс-қоңыс пен бөлінетін газдағы метанның зияны көп. Өрт шығып, жарылыс болып, экологиялық қауіп төндіреді. Көрінген жерге жиналатын қалдықтардан қаншама зиян шегетіндігімізді айтпаса да болады. Қалдықтарда түрлі жаман ауруларды қоздыратын бактериялардың ұзақ уақыт сақталатындығын ескерсек, олардың жер асты суларына қосылуы өте қауіпті. Ал өртегенде ауаға бөлінетін диоксиннің адам денсаулығына зияны тіпті орасан.

Елімізде жиналған өндірістік және тұрмыстық қоқыстар көлемі алаңдататындай жағдайда. Бұл проблема жиі көтерілгенімен, назар аударылмай отыр. Мәжіліс депутаты Жексенбай Дүйсебаев осы мәселені тағы да көтеріп, премьер-министр Кәрім Мәсімовке елді мекендердің маңайы тұрмыстық қалдықтар алаңына айналып бара жатқаны туралы депутаттық сауал жолдады: «Қасиетті даламыздың экологиясы өзгеріп, елді мекендердің маңайы тұрмыстық қалдықтардың алаңына айналып бара жатқаны әр азаматты толғандырады. Сайлаушылармен кездескенде, осы мәселелер жөнінде сұрақтар жиі көтеріледі. Мамандардың мәліметтеріне сүйенсек, қазір  даламызда 22 миллиард тонна тұрмыстық қалдық және қоқыс жиналыпты. Оның 16 миллиард тоннасы техногендік-минералдық қалдықтар болса, 6 миллиард тоннасы адам денсаулығына аса қауіпті химиялық қалдықтар екен. Сонымен қатар, ауаны ластайтын улы заттардың 150-ден  астамы белгілі болып отыр. Қоқыс жиналуының басты себептері – өнеркәсібі дамыған өңірлер мен қалалар өнеркәсіп қалдықтарын шығаратын полигондармен және оны залалсыздандырумен, өңдеумен толықтай қамтылмауы. Осының салдарынан жыл сайын қалалардың маңайында тұрмыстық және өнеркәсіп қалдықтары көбею үстінде. Сондай-ақ, республикамыздағы 6325 елді мекеннің 25 пайызында немесе 1558 елді мекенде ғана қатты тұрмыстық қалдықтар мен күл-қоқысты арнайы полигондарға таситын кәсіпорындар бар. Ал қалған 75 пайызында немесе 4767 елді мекенде қалдықтар үйіндісі ауыл маңында жиналып қалуда. Елді мекендердегі  полигондардың тек 307-і ғана заңдастырылған.

 Сондықтан, қалдықтарды қайта өңдеу тиімді, әрі қазіргі заманның бірқатар проблемалардың шешімі болып табылатын іс шара. 

         Соңғы жылдары елімізде өнеркәсіп және тұрмыстық қалдықтарды  өңдейтін зауыттар салу жөнінде бірнеше жобалар белгіленді, бірақ әлі күнге дейін  іс жүзінде асырылғаны жоқтың қасы. Бұл мәселе жайында бұқаралық ақпарат құралдарында жазылып, отандық ғалымдар өз жобаларын ұсынып келеді» дей тұра, бұл мəселені шешу үшін экологиялық проблемаларға жаңаша көзқарас, бұрынғылардан басқа табиғатты пайдалануда және қорғауда жаңа шараларды іске асыру қажеттігін айтып, ол үшін республикалық және жергілікті атқару орындары бірлесе отырып мемлекеттік бағдарлама жасап, тиісті қаржы қарастыруды сұрайды.

Басқа алпауыт мемлекеттерді айтпағанның өзінде, ықылым заманнан бері келе жатқан құдайы көршіміз Қытай ел экономикасын көтеруде жоқтан бар жасап, халқының тұрмыс-тіршілігін күнбе-күн жақсартып келеді. Ол осы қарқынымен енді бір 15-20 жылда Американы да басып озамыз деп отыр. Оған әсте таңғалуға болмайды. Өйткені жер бетін қытайдың тауары басып кеткендігі жасырын емес. 
Біз жер-көкке сыйғыза алмай экологиялық апатты қолдан тудыратын қоқыстарымызды қайда сыйғызарымызды білмей ірітіп-шірітіп, түрлі ауру тудыратын үйіндіге айналдырып жатсақ, көршілеріміздің жоқтан бар жасағаны сол: олар тұрмыстық қалдықтарды қайта өңдеп, халық тұтынатын тауарлар шығаруда.

Атбасар қаласындағы қоқыс мәселесі барлық Қазақстан Республикамыздағы сияқты . Қоқысты қайта өндейтін, қоқысты жинақтау кезінде сұрыптайтын ешқандай іс-шаралар қолданылып отырған жоқ. Бұл  қазіргі әлемнің талаптарына сай емес. Осы жұмыстың негізгі болған мақсаты- Атбасар қаласынан күнделікті шыққан қоқыстың өнделуінің қандай пайдасы бар екенін көрсету.

Зерттеу мақсаты – Атбасар қаласындағы қоқысты жинақтау, сұрыптау және өндеудің әдіс-тәсілдеріне назар аударып, қоқысты өндеудің тиімділігін қарастыру. 

Зерттеу заты – Мектеп жанында қоқыстың түрлеріне арналған контейнерлер қойылып, тәулік бойы шығарылған қоқыстың мөлшерін анықтау.

Зерттеу есептері:

·  Атбасар қаласындағы қоқысты жинақтау, сұрыптау және өндеуге назар аудару.  

· Мектеп жанында қоқысты жинақтау және сұрыптау алаңы жасалып, қоқыстың мөлшері және құрылымы туралы мәлімет жинақтау.

· Экспериментте алынған мәліметтер талдау және Атбасар қаласының барлық аймақтарға тарату.

· Қоқыс түрлерінің мөлшері анықтау.

· Қоқыстың түрлерінен алынатын энергия және шикізат мөлшері бағалау.

· Бір тәулік бойы шыққан қоқыстан алынатын энергия мөлшері бағаланып, оның экономикалық эффектісі көрсету.

· Қоқыспен жұмыс істейтін энергетикалық станцияның проектісі көрсету. 

Қойылған мақсаттарды шешу үшін қолданылған әдістері:

Статистикалық, математикалық модельдеу, бақылау әдісі.

Ғылыми жобаның құрылысы

Ғылыми жоба кіріспеден, 3 тараудан, қорытындыдан және пайдаланылған әдебиеттер тізімінен тұрады.

1 тарау. Қоқыстың сипаттамалары.

         Қатты-тұрмыстық қалдықтарды жинақтау, оны жою, өңдеу өте күрделі және өзекті мәселе. Қоқыспен тиімді жұмыс жасау үшін шарттар:
- табиғат пайдаланушылардың қалдықтарды есепке алу, өңдеу және залалсыздандыру жұмысындағы жеке жауапкершілігін күшейту, әрі шығарылатын қалдық мөлшерін азайту шараларын енгізуді талап ету;

 - барлық елді мекенде 2-ші санаттағы қалдықтарды түр-түрімен сұрыптап жинақтау жүйесін енгізу;

- қалдықтарды залалсыздандыру мақсатындағы инфражүйелер мен өндірістік қуатты дамыту, өндірісте пайдаланылған үлкен қалдықтарды екінші қайтара игеруді жүзеге асыру. 

Қалдықтармен жұмыс жасау процесі
                                                                                                      1-сурет


Қалдықтарды жинаумен үй иелері, ТҚШ, ТСЖ компанияларының басшылары, жеке кәсіпорындар айналысады. ҚТҚ тасу – бұл қоқысты жинау  орнынан  іріктеу станциясына дейін апару. ҚТҚ іріктеу  қоқысты іріктеу станцияларында жүргізіледі. ҚТҚ қайта өңдеу  қоқыстарды қайта өңдеу зауыттарында жүргізіледі. Қалдықтарды көму полигондарда жүзеге асырылады.

а) Қоқыстың құрылымы. 
       Күнделікті тіршілікте 1 адам соңынан қанша тұрмыстық қалдықтар шығарылады. Оған әр үйде қажетке жарамайтын қаншама материалдар мен заттар қосылады. Бұның бәрі әрине  лақтырылады. Көп жерлерде желмен ұшып жүрген пакеттерден,қағаздардан, түрлі сусын қалбырлардан, азық-түлік салынатын, құйылатын қораптардан кейде аяқ алып жүре алмаймыз. Ал табиғи жағдайда бұл қалдықтар оңайлықпен шіри қоймайды.. Кейбір ҚТҚ түрлерінің шіруіне қанша уақыт керек екендігі 1-кестеде көрсетілген:
1-кесте

	ҚТҚ түрі
	Шіру уақыты, жыл

	Қағаз
	2-10

	Арқан
	1-1,5

	Темекі тұқылдары
	12

	Пластмасса
	100

	Полиэтилен пакеттер
	200

	Мата, мақта
	0,5

	Апельсин мен банан қабықтары
	0,5


  Қоқыстың құрылымына салыстыру ретінде 2-кестеде кейбір елдердегі қатты тұрмыстық қалдықтардың құрылымы берілген:
                                                                                          2-кесте

	Материалдар түрлері
	АҚШ
	Еуропа
	Корея
	Ресей
	Қазақстан


	Қағаз

	38,1%

	33,5%

	27%

	35%

	41%

	Ірігабаритті материалдар

	12,1%

	12,2%

	—

	—

	6%

	Азықтық , органикалық тастандылар

	10,9%

	34,7%

	23%

	40%

	21%

	Пластик

	10,5%

	11,6%

	7%

	6%

	5%

	Металдар

	7,8%

	5,3%

	9%

	4%

	10%

	Резеңке, тері, меткел

	6,6%

	—

	3%

	1%

	3%


3
		3%

	2,5%

	Ағаш

	5,3%

	2,1%

	4%

	2%

	5%

	Басқалары

	3,2%

	—

	20%

	12%

	—


	


b) Қоқысты жинақтау мәселесі. 

Қазіргі кезде Атбасар қаласында қоқысты жинақтау мәселесімен Мемлекеттік комуналдық кәсіпорын «Атбасар коммун-энерго» айналысады. Негізгі қызмет түрі: ҚТҚ полигонында жұмыс атқару, Атбасар қаласындағы қоқыс контейнерлерінен және ұй маңындағы қоқысты тасу. 
Қоқысты жинақтау мәселесін шешу үшін алғышарттар жасау керек . Оның ішінде:

- Тазалық мекемелеріне жеңілдіктер жасау.

- Арнайы бағдарлама енгізу.

- Темір жол арқылы металлдарды арнайы зауыттарға тасымалдау.

- Семинарлар өткізу.

- Жаңадан зауыттар ашып әр зауыт өзіне керек қоқысты өзі тасымалдауы.

    
                        2 тарау. Қоқысты пайдалану жолдары.

"Химияда қалдықтар болмайды, тек қана қолданылмаған шикізат болады"

Д.И.Менделеев
Қалдықтарды қосымша шикізат ретінде тиімді пайдалану көптеген проблемалардың шешу жолдарын ашуға мүмкіндік туғызады. Қалдықтарды қайтадан колдану қоршаған ортаны қорғаумен, бастапкы материалдарды, электрэнергияны үнемдеумен, еңбек ресурстарын босатумен байланысты көптеген мәселелерді шешуге жол ашады.

 
Кейде ойланбастан көптеген заттектер мен материалдар қалдықтарға жатқызыла береді, шын мәнінде оларды әр түрлі қажеттілікке немесе баска өндірістсрге шикізат ретінде қолдануға болады. Д.И.Менделеев озат технологияның басты мақсаты пайдасыздан пайдалы өнім алуға бағытталған болу қажет деп те ескерткен. Сондықтан ішінара немесе толығымен кайта өндеу арқылы қажетке жаратылатын өндіріс пен тұтыну қалдықтарын екінші реттік материалдық ресурстар ретінде қарауға болады.

Біздің халық шаруашылығымыздан жыл сайын шығатын қалдықтардың көлемі 1 миллиард тоннадай. Статистикалық мәліметтсрге сүйенсек біздің елде жиналған қатты өндіріс калдықтарының көлемі 20 млрд. т шамасында. Оның ішінде 5,2 млрд. т түсті металлургия өндірісінің меншігіне жатады (4 млрд. т — тау-кен өндірісінікі, 1,1 млрд. т байыту фабрикаларыныкі және 105 млн. т металлургиялық өндеу процестерінен шыққан қалдыктар). Және де ол 3-кестеде көрсетілген:
3-кесте
	Қатты өндірістік қалдықтар түрлері
	Жиналған көлемі, млрд т.

	Түсті металлургия
	5,2

	Тау кен өндірісі
	4

	Байыту фабрикалары
	1,1

	Металлургиялық өңдеу процестерінен шыққан қалдықтар

Жалпы
	0,105

20


Сонымен қатар әр түрлі қоймалар мен кен байыту фабрикаларының тұндырғыштарында көп мөлшерде сұйык қалдықтар жинақталған.Қалдықтардың 70-75%-і тау-кен өнді-рістерінен, 20%-і байыту және қалғандары металлургия көәіпорындарынан пайда болады. Сұйық қалдықтарының жиналуы диаграмма ретінде 1-суретте көрсетілген:

1-сурет

Көріп отырғанымыздай халық шаруашылығынан шыққан қалдықтардың көлемі аз емес , сондықтан оның тиімді пайдалану жолдарын 
қарастыру керек
Қоқысты тиімді пайдалану әдістері 

2-суретте келтірілген:
2-сурет

a) Энергетикалық шығуы.

Екінші реттік энергоресурстарды тиімді пайдаланудың халық шаруашылық маңызы өте зор. Екінші реттік энергоресурстар дегеніміз тікелей тап осы өндірістің өнімдерінің, қалдықтарының, жанама жөне аралык өнімдерінің энергетикалық потенциалдары. Екінші реттік энергоресурстар 3 топқа бөлінеді. Ол 4-кестеде көрсетілген:
4-кесте

	Екінші реттік энергоресурстар топтары:
	Олардың түрлері

	Жанғыштар
	Н2 ,СН4 ,пеш газдары, май, шайыр, целлюлоза және т.б

	Жылу
	Бөлінген газдардікі, өнімдердікі, жанама өнімдердікі, суытылатын судікі, экзотермиялық реакциялардікі

	Технологиялық аппараттардан газ бен сұйықтардың шығатын қысым
	—


Екінші реттік энергоресурстар химиялық өндірістің азот күкірт, фосфор, хлор қосылыстарын, соданы шығаратын және мұнай-химия салаларыңда пайдаланылады. Жанғыштар қазандыктарда отын ретінде қолданылады. Бөлінген жылу калдықтарды өндейтін кондырғыларда, жылу айырбастағыштарда кейбір заттарды кыздыруға қолданылады, осы жағдайлармен жылуды тұтыну қажеттілігін төмендетуге болады. Қысым утилизациялык турбиналарда компрессорларды, насостарды, желдеткіштерді жүмыс істетуге қолданылады және электроэнергия алуға пайдаланылады. Қоқысты отын ретінде пайдалану шет елдерде жақсы дамыған. Кейбір шет елдердегі қоқысты отын ретінде пайдалану диаграммасы 2-суретте келтірілген:
2-сурет

Жану процесінің нәтижесінде бөлінетін жылу іске асырылып, бу қазаңдықтарды жылытуға пайдаланылса, шлактан іріктеп жиналған металл қалдықтары металлургия өнеркәсібіне, ал шыққан шлактар кұрылыс материалдарын өндіруге колданылады. Тұрмыстық қалдықтарды жою, яғни негізгі мақсатын орындаумен бірге, зауыт басқа өндірістерге шикізат ретінде кажетті өнімдерді — жылу, металл, шлактарды да шығарады. 
Егерде қалдықтар энергетикалық жағынан пайдалану айналымына түсірілсе, олар қоршаған ортадағы қалдықтарды көптеп жоюмен қатар, жердегі шикізат корын да үнемдейтіні сөзсіз. Өнеркәсіп өндірістері дүниежүзілік шикізат корының күрт елеулі азаюына әкелді. Ғалымдардың болжауы бойынша, қазіргі пайдалану деңгейі сақталған жағдайда, мұнай мен газдың коры 80-170 жылдай уакыт бойы ғана шығаруға жетеді. Табиғи ресурстардын коры шексіз еместігіне байланысты оларды кешенді түрде пайдалануға ерекше көңіл аударып, атап айтқанда, аз қалдықты немесе калдықсыз технологияларды жасау және халықшаруашылығының әртүрлі салаларында шикізат базасын қалдықтарды кеңінен пайдалану арқылы көбейту қажет. Қазіргі кезде ҚТҚды энергоресурстар ретінде пайдалану мәселелері көп қаралады. Жай жатқан ҚТҚ екінші реттік энергоресурстар деп айтуға болады. Төмендегі 4-суретте қоқысты зиянсыздандырудың термиялық әдістері көрсетілген:

4-сурет

Қоқысты өртеу

Бұл әдістің бірқатар гигиеналық, эпидемиологиялық және экономикалық артықшылықтары бар:  

а) зиянсыздандыру толық және тез жүреді;  

б) көліктің саны қысқарады және арзан келеді, қоқысты қаланың сыртына алысқа тасудың қажеті болмайды;

в) көп жерді талап етпейді;  

г) жылуын, буын, шлакты қолдануға болады.  

Қоқысөртеуді тек қана рұқсат етпей, оны келесі жағдайларда тіпті ұсынуға болады:  

1) ірі қалаларда қолдануды;  

2) территориясы сауықтыру мақсатында қолданылатын және қоқыстарды шығару проблемасын жедел шешуді талап ететін курорттық орындарда қолдануды;  

3) өнеркәсіптік, әсіресе көмір өндіретін аудандарда, бұлардың қоқыстарында компостауға жарамайтын, көп шамада жақсы жанатын көмір болады;  

4) ірі ауруханаларда, шипажайларда, ветеринарлық мекемелерде, себебі олардың қоқыстары эпидемиологиялық қауіпті келеді.  

Қоқысөртеу зауыттары үшін санитарлық-қорғау аймағы 500 м кем болмауы керек.  

Атбасар қаласында қоқысты өртейтін энергетикалық станцияларын полигондарға жақын, бірақ қаладан қашық жерлерде салу керек

Пиролиз

Тұрмыстық қатты қоқыстарды пиролиз әдісімен зиянсыздандыру.   Осы әдістің негізгі ерекшелігі қоқыстарды термиялық өңдеу процесінің екі сатыға бөлінуі: 

а) жанғыш газдарды немесе қарамайды (мазут) бөліп алуы; 

б) оларды отын ретінде немесе химиялық шикізат ретінде пайдалану.   

  Пиролиз өнімдерін – газдарды немесе майларды сиымдылықтарда жинап, тұтынушыларға беруге болады. Екінші артықшылығы - пиролитикалық  реакторларда қозғалушы бөлшектердің болмауы. 

Пиролиз әдісін көп қолданбау себебі – қоқыстарды алдын-ала  ұнтақтау, кептіру, сұрыптау жұмысының күрделілігі болып отырғаны.

«Торрако - процесс» дем аталған пиролиздік жүйесі қазіргі кезде қоқыстарды термиялық зиянсыздандырудың прогрессивті термиялық әдісі болып саналады, мұнда; 

а) жоғары температура (1640 град.С.) барлық улы қоспаларды бұзып, оларды қарапайым жанғыш немесе инертті қоспаларға айналдырады; 

ә) пиролиздік қондырғы  қоршаға ортаға зиянды шығарыстарды бермейді; 

б) жанғыш газды жинауға немесе график бойынша тұтынушыға беруге мүмкіндік береді; 

в) жоғары сапалы өнім береді және күлді аз мөлшерде шағарады; 

г) оған өнеркәсіп қалдықтарын және канализация шөгінділер қосуға болады. 

Төменгі 5-кестеде кейбір елдердегі утилизация түрлері берілген:

5-кесте

	Утилизация түрі
	АҚШ
	Қазақстан
	Франция
	Германия
	Жапония
	Орташа

	Көму
	84
	90
	55
	78
	57
	74,7

	Өртеу
	15
	9
	35
	20
	40
	23,1

	Қайта өңдеу
	-
	1
	10
	2
	2
	1,4

	Басқалары
	1
	-
	-
	-
	1
	0,8

	Барлығы
	100
	100
	100
	100
	100
	100


Қоқыс жинақталған және сұрыпталғаннан кейін арнайы полигондарға жеткізіледі. Көріп отырғанымыздай қоқыспен утилизация жасайтын негізгілері: қоқысты жағу немесе көму. Осы тәсілдердің қайсысы да қоршаған ортаға әсерін тигізеді – қоқыс жанғанда ауаны ластайды, ал көму кезінде жерді ластайды және бірнеше жылға қолданудан шығарады. Бірақ та көму қоқысты қайтадан қолдануды іске асырмайды. Ал тұрмыстық қатты қалдықтарды термиялық өңдеу оларды залалсыздандыра отырып, жылу энергиясын, сонымен қатар олардың құрамындағы темірді алуға мүмкіндік береді.

Қатты тұрмыс қалдықтарын құрамының күрделілігіне қарамастан төменгі сортты отын ретінде қарастыруға болады (жаққан кезде оның бір тоннасынан 1000-1200 Гкал жылу бөлінеді). Қалдықтарды термиялық өңдеу оларды залалсыздандырып қана қоймай, одан жылу энергиясын алуға мүмкіндік береді және оның құрамындағы металл сынықтарын да бөліп алуға болады. Қалдықтарды жағу процесін толық автоматтандыруға және жұмысшылар санын қысқартуға болады. Егер антисанитарлық материалдармен жұмыс істелінетінін ескерсек,бұл жайт ерекше маңызды болып табылады.

Қатты тұрмыс қалдықтарын залалсыздандыру және олардың көлемін азайту мақсатында, ХІХ ғасырдың соңынан бастап оларды жағу әдісі қолданыла бастады. Қатты тұрмыс қалдықтарын өңдеудің күрделілігі біріншіден, оның көп компоненттілігінде, екіншіден оларды өңдеуге қойылатын санитарлық талаптардың жоғарылығында. Осыған байланысты жағу әдісі осы кезге дейін тұрмыс қалдықтарын өңдеудің кең тараған әдістерінің бірі болып отыр. Тұрмыс қалдықтарын жағу оның көлемі мен салмағын азайтуға мүмкіндік беріп қана қоймай, қосымша энергетикалық ресурстар алуға мүмкіндік береді. Әдістің кемшілігі атмосфералық ауаға зиянды заттар бөлінеді, сонымен қатар қалдықтың құрамындағы пайдалы заттар жойылады. 

b) Құрылыс материалдары.

Маңызды шикізат қорына қалдықтардың ішінде күл мен қокысты жатқызуга болады. Осы күнды материалдың казіргі кезде 20%-тен аспайтын бөлігі ғана өңделінеді. Күл негізінде цементке толтырғыш ретінде қолданылады. Түтін газдарынан алынған 1,3 т қоңыр көмірдің күлі 1т цементтің орнын толтырады. 
Өте қиын және де кідіртуге болмайтын проблемаларға пластмасса мен әртүрлі полимерлі материалдарды өңдеу және қайтадан пайдалану жатады. Бұл проблемалар жарым-жартылай шешілген, себебі оларды өңдеуден өткізу үшін алдымен ұқыпты түрде сұрыптау және бөлектеу қажет. Сонан соң олар үгітіліп, жуылып, бөлініп болған соң, белгілі өнім түрлерін алуға пайдаланылады. Белгілі анықталынған сипаттамасы болмаған ала-құла (әр текті) пластмассалар тек төменгі сортты материалдар алуға жұмсалады. Полиуретан мен жасанды талшықтардан жасалған кейбір бұйымдарды кайтадан өңдеу өте қиынға түседі, биохимиялык ыдырауға түспейтін болғандыктан олар көмуге де жатпайды, сондықтан қазіргі кезде орын алған шешімсіз проблемалардың бірі пластмассалық жарамсыз қалдықтар. Дүние жүзі бойынша жыл сайын 80 млн. тоннаның үстінде шығарылатын пластмассалардың 70%-нен артығы автокөліктер аккумуляторлары мен азық-түлік салатын ыдыстар түрінде калдықка айналып отырады.

3 тарау. Атбасар қаласындағы қоқысты өндеудің проектісі.

          Тұрмыстық қалдықтарды бірнеше бағытпен өндеуге мүмкіндік бар, мысалы, тыңайтқыш, жанатын газ және синтетикалық мұнай, құрылыс плиталарын, қағаз және тағы да көптеген заттарды алуға болады. Атбасар қаласындағы қоқысты өңдеудің проектісін қарастыратын болсақ. 6-кестеде келтірілген қоқыстың қайта өңдеу әдістерін қарастырып, алынатын  өнімнің түрін анықтайық :
                                                                                                                6-кесте
	Тастандылар
	Қайта өңдеу әдістері
	Ақырғы өнім

	Токсиндік тастандылар (сынаптың шамдары)

	Өрттеу, арнаулы шахталар немесе арнаулы полигондарда көму
	Құрылыс және өнеркәсіптік материалдары

	Электрондық қоқыс (теледидарлар, кинескоптар, компьютерлер және басқа электрқұрылғылар)

	Техникалық өзгерістер
	Металдар (мыс, темір, алюминий)  және шыны

	Азықтық (органикалық) тастандылар 

	Жер өндірісі 
	Гүлдер өсіру және территорияны жасылдандыру үшін компост

	Тоңазытқыштар
	Май және хладагент суырылады, қалған бөліктері кесіледі және техникалық қайта өңделеді
	Материалдардың 80% қайта пайдалануға болады, ал 20% қоқыс тастайтын жерлерге шығарылады

	Автомобильдер
	Пайдаланылған майлардың қабылдануы
	Әлі сынбаған ескі машинаның қосалқы бөлшектері, ремонт кезінде әрбіреу сатып ала алады, бірақ енді тым арзан бағаға.

	Қағаз 

	Сұрыптау және көму
	Макулатура негізінде қағаз сұрыптарын сату және қалыптастыру


	


a) Қоқысты жинақтау алаңдары.
Қалдықтардың жинақталу нормасын анықтау кезіндегі негізгі көрсеткіштерге масса, көлем, орташа тығыздық пен тәуліктік және маусымдық біркелкі емес жинақталу коэффициенті жатады. 

Қалдықтардың жинақталу нормаларын уақыт бірлігіндегі (күн, жыл) масса (кг) немесе көлем (л, м3) бірліктерімен анықтайды:   
- тұрғын үйлер бойынша – бір адамға есептегенде; 

- әлеуметтік-тұрмыстық мақсаттағы нысандар бойынша (емханалар, қонақ үйлер, кинотеатрлар және т.б. – бір орынға есептегенде; 

- сауда және қойма орындары бойынша –1 м2 сауда алаңына есептегенде және т.б. 

Қалдықтарды жинау және мөлшерін өлшеу кезінде әр түрлі мақсаттағы нысандардың қалдықтарының араласпауын қадағалау қажет.

Қалдықтардың жинақталуын анықтаған кезде сиымдылығы бірдей стандартты контейнерлерді қолдану ұсынылады (сиымдылығы 0,75 м3 К-0,75 металл контейнерлері немесе сиымдылығы 1,1 м3 евроконтейнерлер). Түзілген қалдықтарды мүмкіндігінше толық ескеру және жинақталудың біркелкі емес коэффициентін анықтау мақсатында қосымша контейнерлер орнату қарастырылады (таңдап алынған учаскелерді зерттеу барысында нақтыланады). Өлшеулерді бастағанға дейін барлық контейнерлер толық тазалануы тиіс.
Жинақталу нормалары жылдың маусымдары бойынша анықталады. Өлшеулер 7 күн бойы (үзіліссіз) қоқысты шығарудың алдында шығару ырғақтылығына байланыссыз тәуліктің бір уақытында жүргізіледі. Жинақталу нормаларын анықтаған кезде қызмет жасайтын адамдардың контейнерлердегі қалдықтарды нығыздауын болдырмау керек.  
Контейнерді машинаға орналастырудың алдында контейнердегі қалдықтарды тегістеп, өлшегіш сызғыштың көмегімен қалдықтардың көлемі анықталады (сурет 5а).

Өлшегіш сызғыш ағаштан жасалады, майлы бояумен боялады, көлем белгілерінің сызықтары бір жағына жазылады және бұл кезде сызғыштың нөлі контейнердің жоғарғы жағына сәйкес келуі керек. Өлшегіш сызғыштың схемасы 5б суретте көрсетілген.

а) Өлшегіш сызғыштың схемасы

б) Контейнердегі қатты тұрмыстық қалдықтардың көлемін анықтау үшін өлшеудің схемасы.

Стандартты контейнерлерінің қақпағы мен қабырғасы жеке маркировкамен белгіленген, контейнерді идентификациялау және өлшеу үшін RFID есептегіш қондырғысымен және арнайы жапқыш механизмдермен  жабдықталған

Hyundai HD 170  стандартының қоқысжинағыш машиналары контейнердегі қоқысты өлшейтін жүйемен жабдықталған. Мәліметтер автоматты режимде борттағы компьютерге жазылады, бұл қоқыс контейнерлерін идентификациялауға және жеке жинақталған қалдықтардың көлемдері туралы мәліметтерді растауға мүмкіндік береді.

Hyundai HD 170 қоқыс шығаратын машинаның техникалық сипаттамасы 4-кестеде көрсетілген:

7-кесте
	Автоның түрі
	Шасси

	Доңғалақ формуласы
	4x2

	Автоның толық массасы, кг
	17 100

	Жүк көтергіштігі, кг
	10 000

	Жабдықталған автоның массасы, кг
	7 805

	Ең жоғары жылдамдығы (км/ч)
	85

	Қозғалтқышы

	D6AB-D

	Қозғалтқышының қуаты (л.с.)
	290

	 Өткізу қорабы
	механикалық

	Саны
	8

	Аспалы жабдық
	рессорлы

	Шинасының мөлшері
	11.00x20 -16 PR

	Отын багы
	200

	Кабинасы
	Sleeper cab

	Экологиялық түрі
	Euro-3


Қатты тұрмыстық қалдықтардың түзілу нормасын есептеу
Нысандағы ҚТҚ түзілуінің тәуліктік көлемін анықтауды (Vтәул, м3) мына формула бойынша жүргізеді: 

                                   (1)  
мұндағы h - контейнерлерде жиналған қалдықтардың биіктігі; S - контейнер табанының ауданы, м2; n - нысаннан тәулік бойы шығарылатын контейнерлердің саны.

ҚТҚ түзілуінің маусымдық көлемін анықтау (Vм, м3). Нысандағы түзілген қатты тұрмыстық қалдықтардың бақыланған маусым бойынша көлемін анықтау мына формуламен жүргізіледі: 

                                       (2)

мұндағы  Vmi – белгілі бір маусымдағы бір тәулікте нысанда түзілген ҚТҚ көлемі;  n – маусым кезіндегі бақыланған күндердің саны.

Нысандағы түзілген ҚТҚ тәуліктік массасын анықтау (mтәул, кг) мына формуламен жүргізіледі:
mтәул  = ∑ (mт – mб)∙n                                  (3)
мұндағы  mт - қалдықтармен толған контейнердің массасы, кг;  mб - бос контейнердің массасы, кг; n - тәулік бойы нысаннан шығарылатын контейнерлердің саны.
Маусым бойынша нысандағы түзілген ҚТҚ массасын анықтау мына формуламен жүргізіледі:
mm =∑ (mmi)∙n                                         (4)

мұндағы mmi – белгілі бір маусым кезінде нысанда бір тәулікте түзілген ҚТҚ массасы; n - маусым бойынша бақыланған тәуліктердің саны.

Нысандағы ҚТҚ түзілуінің есептік бірлікке шаққандағы тәуліктік орташа маусымдық нормативін анықтау мына формуламен жүргізіледі: 

Көлем бойынша (Vтм, м3): 

Vтм = Vм / (N×A)                                       (5)

Масса бойынша (mтм, кг):

mтм = mc / (N×A)                                       (6)

мұндағы    N - есептік бірліктердің саны;  А - түзілу нормативін анықтау ұзақтығы (7 тәулік).
Нысандағы ҚТҚ түзілуінің есептік бірлікке шаққандағы тәуліктік орташа жылдық нормативін анықтау мына формуламен жүргізіледі:
Көлем бойынша (Vтож, м3): 

Vтож= (Vқ ом + Vк ом  + Vж ом +Vк ом)/n                (7)

Масса бойынша (mтож, кг):

mтож = (mқ ом + mк ом + mж ом+ mк ом)/n                (8)

мұндағы жоғарғы индекстер «қ», «к», «ж», «к» сәйкесінше қыс, көктем, жаз, күз айларындағы қалдықтардың есептік бірлікке шаққандағы тәуліктік орташа маусымдық нормативін көрсетеді; n – қалдықтар түзілген маусымдардың саны.
Нысандағы есептік бірлікке шаққандағы ҚТҚ түзілуінің жылдық нормативін анықтау мына формула арқылы жүргізіледі:
Көлем бойынша (Vж, м3)

Vж = Vтож × nк                                               (9)

Масса бойынша (mж, кг): 

mж = mтож × nк                                             (10)

мұндағы    nк  - жылдағы күндердің саны.

  ҚТҚ орташа тығыздығын анықтауды (γорт, кг/м3) мына формуламен жүргізеді:
γорт =m/V                                                (11)

мұндағы   m  және V  - сәйкесінше массасы және көлемі бойынша есептік бірлікке шаққандағы қалдықтар түзілуінің жылдық немесе орташа маусымдық нормативтері.
ҚТҚ түзілуінің маусымдық біркелкі еместік коэффициентін анықтауды (kб) мына формула арқылы жүргізеді:
Көлем бойынша:

кб = Vом/Vж                                                   (12)

Масса бойынша:
кб = mом/mж                                                   (13)

ҚТҚ түзілуінің тәуліктік маусымдық біркелкі еместік коэффициентін анықтауды мына формуламен жүргізеді:

Көлем бойынша:

кмб = Vmaxтәул/Vом                                           (14)

мұндағы   Vmaxтәул - маусым бойынша нысандағы қалдықтардың максимал тәуліктік түзілу көлемі, м3. 
Масса бойынша:

кмб = mmaxтәул/mом                                          (15)

мұндағы mmaxтәул - маусым бойынша нысандағы қалдықтардың максимал тәуліктік түзілу массасы, кг.
Елді мекен территориясында бір адамға шағып есептегенде ҚТҚ түзілуінің жалпы орташа нормативін анықтау мына формуламен жүргізіледі:

Vжалпы  = (Vж + VТ  + Vікқ + Vеақ+ Vаққ)∙N                 (16)

мұндағы  Vж – тұрғын үй қорындағы ҚТҚ қосынды жылдық түзілімі, м3;

VТ- адамның тіршілігін қамтамасыз ететін барлық нысандардағы ҚТҚ қосынды жылдық түзілімі, м3;

Vікқ- ірі көлемді тұрмыстық қалдықтардың қосынды жылдық түзілімі, м3;
Vеақ - есепке алынбаған қалдықтар, тұрғын үй қоры және адамның тіршілігін қамтамасыз ететін нысандардағы түзілетін ҚТҚ жалпы санының 5%-ына дейін қабылдау ұсынылады, м3;

Vаққ - аудандық қызмет көрсетудің қалдықтары, тұрғын үй қоры және адамның тіршілігін қамтамасыз ететін нысандардағы түзілетін ҚТҚ жалпы санының  5%-ына дейін қабылдау ұсынылады, м3; 

N - нақты елді мекендегі тұрғындар саны.

Жинақталу нормаларын анықтаудың оптимал мерзімдері: қыста - желтоқсан-қаңтар; көктемде - сәуір-мамыр; жазда - маусым-шілде; көктемде - қыркүйек-қазан.

Қоқыс жақсы өңдеуден өту үшін, оны жақсы сұрыптаудан өткізу керек. 
b) Энергетикалық станция.

Қоқысты жағу нәтижесінде энергия алуға болады. Әрбір қоқыс жинақтатын полигонының қасында энергетикалық станцияны орнатып, шыққан энергияны әр түрлі салаға қолдануға болады. Осындай станцияның негізгі технологиялық схемасы 7-суретте берілген

7-сурет

                                                              

                                        




1. Қабылдау бөлімі – сұрыптау алаңдардан жиналған жанатын қоқыстар түрлері түсіріледі.

2. Қабылдау бункері – осы бөліктен қатты қалдықтар үшінші бөлікке жеткізіледі.

3. Пеш – қалдықтар жанатын, энергия бөлінетін бөлігі.

4. Қазан – су қыздыратын бөлігі, будың ішкі энергиясы арнайы турбинаға беріліп, генератор арқылы электр энергиясына айналады.

5. Абсорберлер және фильтрлер – жану кезінде түтін газдардың жинақтап, оларды тазартатын бөлігі.

6. Күл бункері – жану қалдықтарын жинақтайтын бөлігі, бұл жерде күлді пресстен өткізіп, құрылыс материалдарды өндеуге болады.

Қатты қалдықтармен жұмыс істейтін энергетикалық станцияның жұмысы екі технологиялық жақтан тұрса, мынадай талаптарды орындауға болады:

1. Өнімділігі – 160 мың тонна жыл бойы.

2. Арнайы колосниктерді пайдаланып диоксиндер мен фурандардың шығауын азайтуға болады және қазанның жанатын жерін биіктігін артқандағы түтін газдары қосымша екі секунд ішінде жоғары температурада диоксиндер фурандарға жіктеледі.

3.  Қуаттылығы 1,2 МВт турбогенераторларды енгізу арқылы сыртқы электр энергиясын пайдаланбай, ішкі қажеттіліктеріне қарай энергияны пайдалану, және артық энергияны қаланың желісіне жіберу.

4. Қоқыс жағу технологиялық процестерді басқаруы міндетті түрде автоматтандыру керек.

5. Осындай қоңдырғылардың ПӘК-і 45%  аспайтыны ескеру қажет.

с) Қоқысты пайдаланудың экономикалық эффектісі.

Батыста қоқыстың жиналу және өңделуі - табысты және өте абадан бизнес. Ал бізде бұл жеке, мемелекетке тәуелсіз компаниялардың қосымша табыстың бастауына қарағанда, тұйыққа берік және көптен кірген  мәселеге айналған. Бірақ та утилизацияланған шикізатты өңдеу көп  қаражатты  қажет етеді.  Тұрмыстық қалдықтардан үлкен залал бар.

ҚТҚ-ды жаққан кезде ҚТҚның жанғыш тастандыларының бір тоннасынан 1000-1200 Гкал жылу бөлінеді. Көріп отырғанымыздай бұл аз емес, сол жылуды пайдаға асыру үшін энергетикалық станциялар тұрғызылуы қажет. Жиналған қоқыстың бір бөлігін өндеудің ең пайдалы әдісі – арнайы қондырғыда жағып, шыққан энергияны қажеттілігіне қарай пайдалану. 

                                                                                                        6-кесте

Қағаз және басқа отын қалдықтары жанғаннан кейін бөлінетін энергия мөлшері және оның құны
	Сұрыптау алаңында жанатын қоқыс жинақталатын контейнерден 3 ай ішіндегі шығуы, кг
	1524

	Атбасар қаласында қоқыс контейнерлердің жалпы саны
	1000

	Атбасар қаласы бойынша 3 ай ішіндегі жинақталатын қоқыс мөлшері, кг
	1524000

	Атбасар қаласы бойынша жанатын қоқыстардың мөлшері, 1 жыл ішінде, кг
	6096000

	1 кг қағаз қалдықтары жанғандағы бөлінетін жылу мөлшері, Дж/кг
	3,4·107

	Жалпы шығарылатын энергия, ТДж
	20,7

	Жалпы шығарылатын энергия, ГВт·сағ
	5,76

	Энергетикалық станцияның ПӘК
	45 %

	Энергетикалық станция арқылы шығарылатын энергия мөлшері, ГВт·сағ
	6,03

	Тариф, теңге/кВт·сағ
	12,51

	1 жылда өндірілетін энергияның құны, млн. тенге
	72011162

	1 айда өндірілетін энергияның құны, млн. тенге
	6000930


Қоқысты энергия жағынан пайдалану үшін энергетикалық станция тұрғызу қажет. Станцияны тұрғызу үшін шамамен 80 млн теңге қажет болып отыр. Бірақ жоғарыда келтірілген кестенің мәліметтеріне сүйенетін болсақ, ол өз құнын бастапқы кезде болмаса да,  шамамен бір жыл уақыт өткеннен кейін растайды.
Қорытынды
Ақмола облысындағы қатты тұрмыстық қалдықтарды залалсыздандыру, тасымалдау, жинау және жою жүйелері қазіргі талаптарға сай келмейді. Сондықтан бұл мәселе шұғыл шешулерді талап ететін мәселеге айналып отыр.

Облыстағы қатты тұрмыстық қалдықтар ағындарын басқару жүйесі қоршаған ортаның жағдайын жақсартады және оны экономикалық, энергетикалық жағынан дұрыс пайдалануға мүмкіндік береді.

Атбасарда қоқыс жинайтын алаңдары мен энергетикалық станциялардың салыну мүмкіндігі келтірілген. 

Қатты тұрмыстық қалдықтарды басқару мәселесін шешуге арналған шарттар:

· Жергілікті деңгейде қатты тұрмыстық қалдықтардың қозғалысының, есебінің, нормалаудын және бақылаудың нормативті актілерін құрастыру;

· Қалдықтарды қолданатын өңдейтін өндірушілерге женілдік тарифтерді құрастыру;

· Тұрғындарды қалдық азайтатын және таңдаулы жинақтайтын процестерге арналған қауымдық ұйымдастықтарға белсенді қатысуға шақыру.

Қатты тұрмыстық қалдықтарды басқару жүйесінің оптималды қызметің қамтамасыз ету үшін, келесі міндеттерді шешу қажет:

· қалдықтарды олардың пайда болу көздерінде қысқарту;

· қатты тұрмыстық қалдықтарын іріктеу және қайта қолдану мәселесін шешу;

· қоршаған ортаға әсерін максималды түрде азайтуға жол беру үшін қолданбайтын қалдық бөлімін көму мәселесін шешу.

· полигонға жақын жерде қоқысты өртеу үшін энергетикалық станция тұрғызу.

· қоқысты дұрыс сұрыптау мақсатында әрбір контейнерлері бар жерлерде қоқыс жинайтын алаңдарын салу.

Жұмыр жерді мекендейтін сан-мыңдаған тіршілік атаулының ішінде Жер-анаға адам баласынан артық қиянат жасайтын жан иесі жоқ екен. Қасиетті даласын көзінің қарашығындай аялайтын қазақ «ат аунаған жерде түк қалады» деп қастерлеуші еді. Енді табиғат аясына демалысқа шыққан әрбір адамның артында кемінде 10 кило қатты тұрмыстық қалдықтар қалатын болды. 

Қазақ «жер жарасы – жан жарасы» деген ұлағатты ұран тұтқан ұлт. Халқымыз атамекенін асылындай аялауды атадан балаға мирас еткен. Ендеше, қазақ даласы күл-қоқыс қоймасы емес. Бүгінгі ұрпаққа айтар ұлағат, жеткіншектер санасына құятын ғибрат туған жеріміздің тоқымдай телімін тусыратпай, сай-саласын ҚТҚ мен күл-қоқысқа толтырмай, қоқыспен бітелген бұлақтардың көзін ашып, тауы мен тасын көздің қарашығындай қорғау – халықтық мүддеміз, перзенттік парызымыз.

Қолданылған әдебиеттер

1. Сильги де Катрин (аударған Зингер Г. ) “История мусора”  2011ж.
2.  Элизабет Ройте  “Мусор земли”  2005ж.
3. Фей Робинсон  “Слишком много мусора”  1997ж.
4. С.В.Дуденков, В.А.Зайцев  «Охрана природы и воспроизводство природных ресурсов», Мәскеу, 1984 ж.

5. Бобович Б.Б. , Девяткин В.В., «Переработка отходов производства и потребления»
6. «Утилизация твердых отходов», ред. А.П. Цыганкова. – М.: Стройиздат, 1982ж.

Мақалалар
1. Туров Н. “Цена Муcора”- 23.11.2010г. 
2. Русаков М. “Отдых на свалке” - 2001, № 4.

Ғылыми зерттеу күнделігі

Тақырыбы: «Атбасар қаласындағы қоқысты тиімді пайдалану жолдары»
Зерттеу мақсаты: Атбасар  қаласындағы қоқысты жинақтау, сұрыптау және өндеудің әдіс-тәсілдеріне назар аударып, қоқысты өндеудің тиімділігін қарастыру. 
Зерттеу есептері

· Атбасар қаласындағы қоқысты жинақтау, сұрыптау және өндеуге назар аудару.  

· Қоқыс түрлерінің мөлшері анықтау.

· Қоқыстың түрлерінен алынатын энергия және шикізат мөлшері бағалау.

· Бір тәулік бойы шыққан қоқыстан алынатын энергия мөлшері бағаланып, оның экономикалық эффектісі көрсету.

· Қоқыспен жұмыс істейтін энергетикалық станцияның проектісі көрсету. 

Зерттеу заты – Мектеп жанында қоқыстың түрлеріне арналған контейнерлер қойылып, тәулік бойы шығарылған қоқыстың мөлшерін анықтау.
	№
	Зерттеу объекті
	Жұмыстың мазмұны
	Мерзімдері

	1. 
	Тақырыпты таңдау 
	Ғылыми жобаның тақырыбын таңдау және жұмыстың мақсатын қою. 
	2018 ж. Қаңтар

	2. 
	Әдебиет нұсқаларын қарастыру
	Таңдалған тақырыбы бойынша әдебиеттердің тізімін жасау. Жұмыстың жоспарын құру.
	2019 ж. Ақпан-Наурыз


	3. 
	Тәжірибелік жұмыстар
	Мектеп жанында қоқыс жинау
	2019ж. Сәуір

	4. 
	Берілгендерді өңдеу
	Жыл бойы жинақталған мәліметтер бойынша график пен диаграммаларды құру, статистикалық талдау өткізу, қорытынды жасау.
	2019 ж. 

Сәуір

	5. 
	Жұмыстың қорытындысы
	Ғылыми жобаны жазу, қорытынды жасау, жұмысты талаптарға сай түріне келтіру. 
	2019 ж.  Сәуір

